
Ko'do wota aba yaa Mariya, ma 'ba Yësu ëdï mï 
karama 'ba rakoze mï gawo 'ba Kana mï Galilaya. 
Yësu vo lö'bö 'bënïyë ëtï, ise zë kpa bi 'ba rakoze ne.



Mati a'ji inde rë nï ku biya, ma 'ba Yësu iya zi mo 
henye, “Zë anzannï kpe a'ji aba.” Ma 'ba Yësu ayada zi 
vo lïtuwë 'ba liŋɔ henye, “O'de wa mati mo ayada zi ye 
ko'dɔ.”



Yësu iya zi vo lïtuwë 'ba liŋɔ henye, 
“Osowe tele nenyee wini aba.” Zë osonnï 
zë kpika ehe mo ayada zi zë henye, 
“Yaanya aba oba kya 'ba wini ne yaga 
ehe ï'dï zi kora vo kyeti karama ne.”



Zë obannï wini ne zi mo mati yaanya aba ofɔ rë nï ku 
na a'ji ehe mo anene. Mo ayɔlɔ dë a'ji nenye ayi ta kila, 
mora vo lïtuwë mati obannï 
a'ji nenye ayɔlɔnnï, here 
mo ako'jo 'bïyësï ne ehe 
iya zi mo henye, “Vïdï 
biya uwënnï a'ji ma laka 
ra dagba, ehe tapëtï mo, 
mati yingɔ ëdïnnï 
ku kyɔ mo aba zi 
kuwë, mo ï'dï a'ji 
ma kɔɔ ne.”  



“Mora asesi wëyï a'ji ma laka 
ne le yaanya aba!”



Yësu o'dɔ dagba kyïnë 'ba kö'du koro nenye mï gawo 
'ba Kana mï Galilaya. Ani mo ayada 
bikanyi kyedre 'bënï, ehe vo 
lö'bö 'bɔmowe omannï 
mï mo.



Yësu ï'bë ödu loko 'ba Petero i'ja 
wese 'ba Petero zöyï aba o'ba rë 
nï ku da sora.



Mo ise kala mo, zöyï ila mo gbɔ. Here mo ënyï 
gbɔ lïtu zi mo.



Tapëtï kadra aloso ku ehe hutaga ɔkɔ kpa ku, vïdï 
ikannï zi Yësu vo rakɔɔ'e biya ehe zë mati dakyikyi 
aba. Vïdï biya 'ba mï 
gawo ne atɔtɔ rë nnï 
ha loko.



Yësu akɔ'jɔ zë mati kyɔ na rakɔɔ dakyïnë aba biya, ehe 
ore dakyikyi lakyi yaga. Mo ila vo dakyikyiye dë zi 
kö'du maako kiya, ga ko'du zë ayɔlɔnnï ku mo ëyï ra.



Vïdï kora sowɔ ɔkɔnnï, ëdïnnï kora mati 
eŋe kyere akaŋo ne kïnjë kika mo zi Yësu.



Ga kö'du vïdï kayo, zë ɔ'bɔnnï dë 
zi kora ne kika mo zi mo. Here zë 
ïtïnnï bïngö ta komo lembe 
mbïyï bi mati Yësu ëdï. Mati 
ayëhunnï bi ne ku, zë izannï 
kora ne akaŋo, 
ëdï ako'do 
da laŋba.



Mati Yësu ongɔ 
hala ëdïnnï kö'du 
koma aba, iya zi 
kora keŋe ne 
henye, “Wisi ama, 
kö'du kyënyë 
'bëyï ila ku.” ‘Mëdï 
kiya zi yï, ënyï, 
ïnjë laŋba 'bëyï 
ne, ï'bë liŋɔ.’”



Yësu ëkyï gbɔ mï töŋbö 'dö vo lö'bö gënï ëtï tisi yaa 
buluku ënyï gbɔ aluku da föfö nani. 
Buluku alima ku töŋbö kɔhɔ zi 
likɔ kaŋo. Yësu ëdï ako'do.



Mo iya zi zë henye, “Ëdïye atere ga a'dï? Ëdïye koma 
tisi aba.” Mo ënyï amo da buluku wini kagba aba, mati 
ɔrɔnnï ne, bi gbɔ liwo. Zë ti'de na rakaga iyannï henye, 
“Vere ne, ëyï ra? Buluku 'e wini kagba aba 
owonnï dɔ mo.”



Wïrï ɔwɔ damöku nenye ndra, here 
mo ï'dï Wisi kölö 'bënï ne, here vïdï 
mati oma mï mo ëdï dïdï ŋburu aba, 

ehe tïnyö oli dë.



Yowani 3:16,17 “Wïrï ɔwɔ damöku nenye ndra, here mo 
ï'dï Wisi kölö 'bënï ne, here vïdï mati oma mï mo ëdï dïdï 
ŋburu aba, ehe tïnyö oli dë. Wïrï utu Wisi 'bënï ne dë ga 
kö'du mo omba zi ko'dɔ vurë 'ba damöku, mora ga kö'du 

mo omba zi yɔmɔ damöku ne kpuru wisi 'bënï aba.” 

1 Yowani 5:11-13 Kö'du yada ne ëdï: Wïrï ï'dï zi ze dïdï 
ma ŋburu ŋburu, ehe dïdï nenye ëdï Wisi ɔmo aba.

Mo mati ëdï Wisi ne aba, ëdï dïdï nenye aba. Mo mati 
anza dë Wisi 'ba Wïrï aba, anza dë dïdï aba. Mëdï nenye 
yöru zi ye, zi ye yɔlɔ 'e ëdï 'e dïdï ŋburu ŋburu aba, ëzë 

oma 'e mï Wisi 'ba Wïrï.

